
SUĠĠERIMENTI

Il-Kumitat għall-Iżvilupp jistieden lill-Kumitat għall-Affarijiet Barranin, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

1. Jilqa' l-Komunikazzjoni tal-Kummissjoni lill-Kunsill Ewropew: Ir-relazzjonijiet dwar l-
enerġija esterna - mill-prinċipji għall-azzjoni, li tinkorpora l-aġendi dwar il-bidla fil-klima 
u s-sigurtà ta' l-enerġija, kif ukoll il-politiki dwar l-enerġija u l-iżvilupp; madankollu, 
jiddispjaċih li ma ġewx assenjati biżżejjed riżorsi finanzjarji biex jilqgħu għal dawn l-
isfidi;

2. Jenfasizza li l-enerġija hija kwistjoni li tolqot bosta oqsma u li għandha potenzjal għoli ta' 
żvilupp, billi l-aċċess għal servizzi ta' l-enerġija bi prezzijiet xierqa huwa importanti ħafna 
biex jissodisfa l-ħtiġijiet bażiċi u biex jipprovdi bosta tipi ta' apparat li jiffranka x-xogħol 
u opportunitajiet li jiġġeneraw il-flus;

3. Jenfasizza li l-iżvilupp ekonomiku m'għandux ifisser li l-pajjiżi industrijalizzati għandhom 
jerġgħu jaqgħu għall-prattiki tat-tniġġis; jitlob biex tinbena l-kapaċità ta' enerġija 
sostenibbli addizzjonali kif ukoll il-koperazzjoni teknoloġika; jitlob biex partenarjati ta' l-
enerġija b'fondi suffiċjenti jiġu stabiliti ma' pajjiżi bħaċ-Ċina u l-Indja fejn dejjem qegħdin 
jiżdiedu l-emissjonijiet ta' GHG li huma ta' periklu serju għall-istabilità tal-klima u, 
għalhekk, għall-iżvilupp;

4. Jenfasizza li l-prekondizzjonijiet għal teknoloġiji rinnovabbli huma eċċellenti f'bosta 
pajjiżi li qegħdin jiżviluppaw, li huwa mod effettiv biex nilqgħu għall-ispejjeż taż-żejt li 
dejjem qegħdin jogħlew; jissuġġerixxi li l-għajnuna għall-produzzjoni ta' l-enerġija 
rinnovabbli fil-pajjiżi sħab - ibbażata fuq kriterji ibsin ta' sostenibilità - għandha tkun fost 
l-ogħla prijoritajiet għall-istituzzjonijiet finanzjarji multilaterali;

5. Jilqa' l-partenarjat ta' l-enerġija bejn l-UE u l-Afrika; jenfasizza li l-punt fokali ewlieni 
għandu jkun il-forniment ta' l-enerġija bi prezzijiet xierqa biex jonqos il-faqar, ibbażat fuq 
teknoloġiji effiċjenti ta' karbonju baxx, iktar milli l-assigurazzjoni tal-provvista ta' l-
enerġija għall-Ewropa.


